
Aŭstrio:           Aŭstrio investos en fervojojn plej multe el ĉiuj membrolandoj de EU
Aŭstrio investos en fervojan infrastrukturon plej multe el ĉiuj membroŝtatoj de Eŭropa Unio. Temas pri monsumo 198 eŭroj „je homo”. Dua estas Svedio kun 170 eŭroj je homo, kaj tria Britio kun 151 eŭroj. Entute  temas pri du miliardoj da eŭroj, kiujn oni en Aŭstrio investas en fervojon. Pri investoj en la fervojon en Aŭstrio respondecas ŐBB Infrastruktur AG. La informojn anoncis germana alianco Allianz pro Schiene. En Aŭstrio tial 60% da investoj oni direktas en fervojan infrastrukturon, dum 34% estas investoj en ŝoseojn. En Germanio temas pri 47%.

En Eŭropo plej multajn investojn en fervojan infrastrukturon donas Svisio (kiu ne estas lando de EU), kaj temas pri 378 eŭroj je homo.

                                                                                                                    (Laŭ Transportweb, 14.8. 2017)

Belgio:                          Belgio pligrandigas sekurecaranĝojn en gravaj fervojstacioj
Belgaj oficoj pligrandigis fine de Aŭgusto 2017 sekurecaranĝojn por  sekurigo kontraŭ eblaj terorismaj atakoj en tri gravaj fervojstacioj. Kiel informis ministro de internaj aferoj Jan Ambol, en Aŭgusto estis kontrolataj minimume 17 mil vojaĝantoj kaj 22 mil bagaĝoj kun celo trovi, ĉu ili ne transportas aŭ ne enhavas armilojn aŭ eksplodaĵojn, informis germana tagĵurnalo Handelsblatt kaj semajngazeto Wirtschafts Woche. En stacioj Brüssel-Midi, Antwerpen-Centraal kaj Lüttich-Guillemins okazis en Aŭgusto tiuj kontroloj en entute 340 eksprestrajnoj. Por pli seriozaj kontroloj en alirlokoj al kajoj, kie trafikas grandrapidaj trajnoj, estis enkondukitaj sekurecgardistoj kaj instalitaj kontrolaj legaranĝoj por bagaĝoj. Ekde unua duono de Julio 2017 okazas tiuj ĉi elektronikaj kontroloj ankaŭ ĉe hazarde elektitaj aŭ suspektaj pasaĝeroj. Precipe ”super”-grandrapidaj trajnoj kiel Thalys, estas taksataj kiel eblaj celoj de radikalaj islamanoj. Jam en Aŭgusto 2015 okazis unu atako al trajno trafikanta el Bruselo al Parizo. La tiama terorista atako bonŝance ne sukcesis, ĉar pasaĝeroj sukcesis armitan marokanon venki mem. 
Trajnojn TGV Thalys, kiuj trafikas per rapido ĝis 300 km/h precipe inter Parizo, Bruselo, Amsterdamo kaj Kolonjo apud Rejno, ekspluatas ekde la jaro 1987 kompanio Thalys International kun sidejo en Bruselo.

Francio:                    Novaj eksprestrajnoj TGV Atlantique grave mallongigas vojaĝdaŭron okcidenten
TGV Atlantique estas novaj eksprestrajnoj de franca fervoja kompanio SNCF, enkondukitaj en trafikon la 2-an de Julio 2017, kiuj ebligas multe pli rapidan kunligon kun okcidenta kaj sudokcidenta partoj de Francio. Kiel informis la 2-an de Julio franca tagĵurnalo Le Figaro, trajnkurso el Parizo al Reims la nova TGV estas nun plenumata en 1:25 horoj, je 39 minutoj pli frue, kaj al Bordozo en 2:04 horoj – je 1:07 horoj pli frue. Konstrulaboroj sur la nova kurso daŭris kvin jarojn, atentigis la belga ĵurnalo Le Soir.

Francio:                                             SNCF  investos en filian kompanion
Francaj Ŝtataj Fervojoj (SNCF) deziras en sian filian trafikan kaj loĝistikan kompanion Geodis investi tiel, ke ĝi plialtigu sian partoprenon en internacia kampo. Samtempe ĝi aliajn filiajn kompaniojn vendas, aŭ malaltigas en ili sian partoprenon. 

En Februaro 2016 estis malfermita por kapitalo kompanio Aldem. En Aprilo 2017 SNCF adiaŭis alian filian  kompanion STVA, kiu nun direktiĝas al transporto de pasaĝeraŭtomobiloj. Kiel sekva en la vico estas kompanio Ermewa, luanto de specialaj fervojaj vagonoj - kiel anoncis pariza tagĵurnalo Les Echos. Ermewa luas meznivele jare ĉirkaŭ 45 mil vagonojn kaj ĉirkaŭ 25 mil rezervujajn kontenerojn. Valoro de la entrepreno estas taksata je ĉirkaŭ 2 miliardoj da eŭroj. SNCF dume ne scias, ĉu ĝi konservos kvindekprocentan partoprenon en la kompanio, aŭ ĝi decidos tiun ĉi partoprenon malgrandigi. Kialo por parta forvendo estas la fakto, ke SNCF, kiu havas ŝuldon 8 miliardojn da eŭroj, ne kapablas porti elspezojn por modernigi la varvagonstokon de Ermewa. Kompanio Geodis estas ĝis nun konata kiel trafikisto, kiu nuntempe laborenspezas precipe por servoj deponadaj kaj loĝistikaj. Malgraŭ ke ĝi havas spezon ok miliardojn da eŭroj, ĝi celas atingi ĝian duobligon kaj eniri en kvinopon de la plej gravaj mondaj entreprenoj en tiu ĉi sfero. Tiucele estas antaŭvideblaj aĉetoj en Usono, Ĉinio, sed ankaŭ en Germanio kaj Hispanio.                                                                                                










    (Laŭ Transportweb, 5.7. 2017)

Germanio:              Vartrafika filio de Germana Fervojo mendos cent lokomotivojn
DB Cargo, filia firmao de Germana Fervojo, deziras mendi ĉe konzerno Siemens cent lokomotivojn por vartrafiko en entuta valoro 370 milionoj da eŭroj. Anoncis tion 14-an de Julio 2017 tagĵurnalo Handelsblatt, laŭ kiu DB Cargo per tiu ĉi paŝo reagas al kreskantaj protestoj de la klientoj pri problemoj kun transportoj de varoj, kaj deziras tiel kontribui al sanigo de la dum jaroj malprofita vartrafiko.
DB Cargo ne efektivigos antaŭnelonge planatan nuligon de iuj laborpostenoj, kaj male promesas enkonduki novajn, anoncis Inspekta Konsilio de la konzerno kun tio, ke estas samtempe preparata mendo por produkto de pli ol 4000 varvagonoj. Sindikata Asocio de Fervojistoj (EGV), kaj gvidestroj de entreprena konsilio indikis tiun ĉi decidon kiel sukceson de premo, per kiu ili strebis atingi la solvon ĉe gvidantaro de la konzerno.

Agrablan surprizon alportis al sindikatanoj promeso pri novaj laborpostenoj, kiuj laŭ informo de Handelsblatt povas atingi kelkcent. „En ĉiuj fakoj ni bezonas pli da personalo”, akcentis ĉefo de EGV Alexander Kirschner  kun tio, ke alie ne sukcesos starti pliprosperigo de DB Cargo. Kirschner kritike aludis ankaŭ „al multaj malfaciloj, bezonataj forigon, por ke la entrepreno povu denove eniri vojon al sukceso”.

Ankoraŭ antaŭnelonge DB Cargo pripensis nuligi 2000 el entute ĉirkaŭ 18000 postenoj en tiu ĉi sekcio. Federacia registaro jam ankaŭ malaltigis kostojn por uzado de reltrafiko, kio alportas pli grandan intereson por vartrafiko, kaj sekve de tio ankaŭ plikreskon da profitoj de DB Cargo. Kiel la tagĵurnalo anoncis, decidon de la konzerno influis krom alia ankaŭ premo de multaj klientoj, plejparte el ŝtalindustrio, kiuj minacis foriri al konkurenco aŭ rekte al ŝosea trafiko.

La vartrafiko en la jaro 2015 estis pliparte respondeca pri miliarda malprofito de la konzerno. Eĉ se la entuta bilanco de DB pliboniĝis, DB Cargo restis eĉ poste en ruĝaj ciferoj kaj nur en la jaro 2016 perdis pli ol 40 procentojn da kontribuaĵoj en merkato profite al konkurenco, indikis Handelsblatt.

Nederlando:            Regionan fervojon en norda Nederlando ĝis la jaro 2035 funkciigos Germana Fervojo 
Germana Fervojo ricevis por jaroj 2020–2035 aprobon por plia ekspluatado de regiona reltrafiko en norda Nederlando. Kiel la 12-an de Julio 2017 informis germana tagĵurnalo Handelsblatt, kaj semajngazeto Wirtschafts Woche, la filia firmao DB Arriva ankaŭ en venonta tempo povos trafiki inter Groningen kaj Leer en orienta Frisio. DB Arriva do ankaŭ venonte ekspluatos inter Groningen kaj Leer en orienta parto de tiu ĉi norda provinco nederlanda. DB Arriva la 13-an de Julio 2017 informis pri valoro de la kontrakto en monsumo 1,6 miliardoj da eŭroj. Tiu ĉi germana firmao, kiu ekspluatas trafikon en Groningen kaj Frisio ekde la jaro 2005 per entute 51 dizelelektraj lokomotivoj, volas tiun nombron ekde la jaro 2020 plimultigi je 18 pliaj lokomotivoj, informis Wirtschafts Woche.

Slovakio:                                           Dulingvaj nomoj en iuj fervojstacioj
Civitanoj de naciaj malplimultoj en Slovakio post jaroj ĝisatendis aperigon de dulingvaj tabeloj kun nomoj de fervojaj stacioj, sed ne de eksterstaciaj haltejoj, sur teritorio de sia malplimulto. Dum somero 2017 ili estis nove markitaj ekzemple ne nur en slovaka, sed ankaŭ en hungara lingvo. Slovaka trafikministro Arpád Ersek fine de Aprilo 2017 solene malkovris unu el tiuj dulingvaj tabeloj en fervojstacio Dunajská Streda, kie al hungara nacieco aliĝis preskaŭ 75 procentoj da loĝantoj. La stacio tiel nun portas ankaŭ hungaran nomon Dunaszerdahely. Ŝlosilo por dulingva nomo estas minimume dudekprocenta parto de la loĝantoj en la civito. Ekzemple sur la linioj de Bratislavo al Komárno kaj Štúrovo estas nun dulingvaj nomoj en 55 stacioj. En orienta Slovakio, kie loĝas multaj rutenoj, simile aperis slovaka-rutenaj nomoj skribataj per cirila alfabeto.     

Svisio:                                               Neniu volas vojaĝi nur per la fervojo
Svisaj Federaciaj Fervojoj (SBB) deziras scii, kia estas persona veturofteco de iliaj klientoj. Kiel ili venas el A al B? Kaj kiujn trafikilojn ili tiucele uzas? Por kompili bezonatajn indikojn, SBB enkondukis novan abonon kun nomo „Green Class E-bike”. Krom la ĝenerala abono en ĝi estas entenata ankaŭ jara ludono de elektrobiciklo, asekuro de bicikloj,  servoj de filia kompanio Migras M-Way, kiel ankaŭ jara abono de la kompanio Carsharing-Diensts Mobility. Prezo por la 2-a klaso estas 6750, aŭ por la 1-a klaso 8980 svisaj frankoj. Tiu ĉi abono kompletigas la abonon „Green-Class-Abo”, kiu estis prezentita en aŭtuno, kaj nuntempe ĝin testas 150 personoj (tiucele en du tagoj aliĝis 2000 klientoj), kaj kie anstataŭ elektrobiciklo estas ofertata elektroaŭtomobilo BMW. Kosto estas 12200 svisaj frankoj, kaj tempo de la testado unu jaro. Green Class E-bike startis 12.9.2017 kaj estos testata ankaŭ unu jaron kun ĉirkaŭ 300 personoj. 

Kiel okazos post testado kun ambaŭ abonoj, SBB ankoraŭ ne scias. SBB por estonto tamen pripensas oferti pli ol nur „veturon en trajno”. Lastatempa celo tamen estas tuta vojo „el domo al domo”, kaj fervoja stacio povus fariĝi centro de veturofteco persona.

                                                                                                                (Laŭ Z 20 Minuten, 15.6. 2017)             

